
హరివంశము








     నన్ను ని ట్లాదరించుట మహాప్రసాదం బిదె యాయితం బైతి నెక్కు మెక్కడ

     విజయం చేసెద వక్కడ నడిచెద ననిన నెంతయు సంతసిల్లి శ్రీకాంతుం డమ్మహా

     సత్వుం దిగిచి కౌఁగిలించి.64




శ్రీకృష్ణుఁడు బలరామప్రద్యుమ్నులతోఁ గూడి బాణుని జయింపఁ బోవుట


సీ. అర్ఘ్యంబు దెప్పించి యతనితో జయహేతు విది నీవు గైకొను మింపు మిగుల

     ననుటయు నవ్వీరుఁ డట్ల చేయఁగ సర్వసన్నాహమును బూని చక్రధరుఁడు

     యదువృద్ధు లెల్లఁ బ్రియంబున దీవింప విప్రులు జయవచోవితతి యొసఁగ

     నర్థిఁ బుణ్యాంగన లక్షత లొలుకంగ వందిమాగధసూతవరులు వొగడ

తే. జయవిధాయి తూర్యధ్వని సకలదిశలఁ, బరగఁ జేతఃప్రసాదసంభరితుఁ డగుచు

     నెక్కె గరుడని దోడనె యెక్కె రాముఁ, డెక్కెఁ బ్రద్యుమ్నుఁడును మోద మెగకమెసఁగ.

వ. అప్పుడు సిద్ధమార్గంబునఁ బ్రసిద్ధు లగుమునులును సురలును సిద్ధవిద్యాధరులును

     నొక్కట యెలుం గెత్త.

క. గెలువుమ యసహాయుఁ డగుం, బలిసూనుని నీకు నెదురుపడ లేరు జగం

     బుల నెవ్వరు సిరిఁ దేజముఁ, దెలివియు నీయందు నిత్యదీప్తము లనఘా.

వ. అనుచుండ వినుచుం బ్రమోదమేదురచిత్తుం డగు దామోదరుచిత్తం బెఱింగి

     మెత్తన వియత్తలంబున కెగసి వైనతేయుండు వైమానికమార్గంబు గైకొనియె

     నట్టియెడ నాచతుర్భుజుం డష్టభుజవైభవోత్తుంగం బగునంగంబు నంగీకరించు

     టయుఁ జక్రగదాఖడ్గబాణంబులు దన పాణితలంబుల మెఱసె శంఖపద్మచర్మ

     శార్ఙ్గంబులు వామకరంబుల నవతరించెఁ గృష్ణకుంతలంబులును దీర్ఘోన్నతనాసం

     బును విశదవృత్తాయతేక్షణంబులును దామ్రాధరబింబంబును నాజానులంబి

     బాహులు నా రక్తనఖాంగుళికంబులును మధురస్నిగ్ధగంభీరఘోషంబును నై

     యయ్యాదిదేవు దివ్యరూపంబు రూపించువారికిం గన్నులపండు వై సహస్రసూ

     ర్యోదయతీవ్రం బగు తేజంబునం బొదలె బలదేవుండును వేయుపడగలం బొలుచు

     మానికంబులు దిక్కులం గ్రొత్తయెండగాయ నిండుఁజందురుచాయం జెలువొంది

     చంద్రధరశైలంబుపోలికం దనరారు తనపురాణమూర్తిం గీర్తనీయుం డయ్యెఁ

     బ్రద్యుమ్నుండును ననవద్యం బగుపూర్వాకారంబున నమానుషమహిమో

     దారుం డై యొప్పె నిట్టి యమ్మువ్వుర నుద్వహించి.

మహాస్రగ్ధర. ఘనపక్షాక్షేపవాతోత్కటనిహతిఁ గులధరంబుల్ వడంకం

     దనుసంపాతోద్ధతీధ్వస్తము లయి దివిజోద్యానముల్ దవ్వుదవ్వై

     చనఁ దీవ్రాంఘ్రిప్రసక్తిన్ జలధరచయ ముత్సంగముం బొంది తూలన్

     జనియెం బక్షీంద్రుఁ డిచ్ఛాసదృశగతుల నాచక్రహస్తుండు మెచ్చన్.
69

వ. ఇట్లు మనోమారుతవేగంబున సిద్ధసంచరితప్రదేశంబు లనేకంబులు గడచి యరుగు

     చుండ నొక్కయెడం గృష్ణుం జూచి బలభద్రుండు.

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

